
Yon moun gen etoufman lè gòjèt li bloke avèk manje oswa lòt objè, oswa lè likid antre nan gòjèt 
li pandan l ap vale. Li enpòtan anpil pou moun yo toujou okouran danje etoufman, epitou pou yo 
konnen kijan pou yo pa toufe, ak fason pou bay repons nan yon ijans.   
 
Si yon moun gen bon sans li epi li pa kapab touse, pale oswa respire—oswa si moun nan pèdi 
konesans—sipoze gòjèt moun sa a bloke. Kèk lòt siy pou siveye: 

• Yon moun k ap toufe pa ka eseye manyen oswa ponyen gòj li 
• Po, lèv ak zong moun nan ka vin wouj, answit ble lè nivo oksijèn yo ap bese 

 
Si moun nan kòmanse toufe, chèche debloke gòjèt li imedyatman. Epitou: 

• Aktive Sèvis Medikal pou Ijans, bay premye sekou, epitou fè mannèv Heimlich 
• Rele pou jwenn asistans medikal pou ijans 
 

Sansibilizasyon enpòtan pou prekosyon pou etoufman. Yon moun kapab toufe akòz: 
• Objè tankou pyès monnen, plim, tèt makè, ak balon ki rete nan gòjèt li 
• Pwoblèm sante ki afekte fason moun nan vale ak reflèks li lè l ap baye (pa egzanp, palsi 

serebral ak lòt dezòd newo-miskilè, twoub newolojik, maladi refli gastwo-ezofajyen, ak 
pwosesis antre nan laj) 

• Moun nan manje oswa bwè twò vit, li pa byen kraze manje a, oswa li manje oswa bwè 
pandan l ap pale ak deplase 

• Moun nan manje oswa bwè pandan li anba efè alkòl oswa kalman—sèten medikaman 
tankou anti-konvilsan, medikaman sikotwòp, ak sedatif kapab lakòz li difisil pou vale 

 
Yon pwofesyonèl apwopriye ta dwe evalye moun ki gen andikap devlòpmantal yo pou detèmine 
bon jan konsistans pou manje ak/oswa likid. Konsistans estanda OPWDD pou manje prezante 
konsa: 

• Manje ki konplè 
• Manje ki koupe an dimansyon – mòso 1 pous, mòso ½ pous, mòso ¼ pous 
• Moulen: gen gwosè diri epi ki mouye apèn 
• Pire: omojèn epi ki tankou krèm, san mòso, epi ki pa likid 
• Epitou, likid yo kapab epè nan konsistans nekta, siwo myèl oswa desè 

 
Moun k ap bay swen yo ta dwe antrene nan: 

• Preparasyon manje dapre plan dine yon moun 
• Premye sekou, CPR (re-animasyon kadyo-pilmonè), ak prekosyon pou etoufman  

 
Lòt etap aksyon yo gen ladan: 

• Itilizasyon ekipman adaptasyon yon fason ki apwopriye, epi toujou kenbe li nan bon eta  
• Asire moun yo chita dwat pandan y ap manje oswa bwè, epi asire yo pa manje oswa bwè 

pandan yo nan yon veyikil k ap deplase 
• Bay sipèvizyon apwopriye pou tout moun pandan y ap manje oswa bwè  
• Fè moun yo sonje sèten manje tankou vyann (sitou hòtdòg), pen blan, pètpèt mayi, rezen, 

ak manba difisil pou vale, epi yo kapab ogmante chans pou gen yon ijans etoufman 
 

http://www.health.ny.gov/environmental/cpr/docs/first_aid_choking.pdf


Pou jwenn lòt enfòmasyon, tanpri konekte sou entènèt nan sitwèb 
www.opwdd.ny.gov/opwdd_careers_training/training_opportunities/choking_prevention_trainin
g_resources.  

